
Ey âşık-ı dildâde gel nûş idelim bâde
Bir bâde gerek ammâ kim içile mev'âde

Sâkîsi ola Mevlâ akdâhı anun esmâ
Bir kerre içen kat'â gam görmeye dünyâde

Bir kez içen âşıkdır aşkında o sâdıkdır
Aşk öğrede lâyıkdır Mecnûn ile Ferhâd'e

Ol câme olan tâlib cân ile ola râgıb
Nefsine ola gâlib dil bağlaya üstâde

Nûş eyleyen ol câmdan subhı ne bile şâmdan
Talîm-i cünûn eyler Mecnûn ile Ferhâd'e

İşit bu Sezâîden ne gördü Fenâîden
Dost vechini gösterdi mir'ât-ı mücellâde


